
Is ollas ka Drama

Text: Tom Lackner

1. I schdeh auf a Oide
Nua leida schdeht sie ned auf mi
Sie sogt zu mia nua: „Varroi de!“
Draht si um und is dahie (Pfiat di God, ma Chéri)

2. Und glei danoch, im näxt’n Beis’l
– De klane Blonde tat ma g’foin –
Do kriag i glei en näxt’n Weis’l
Von dera saudeppat’n Schnoin (I glaub, de hod Di ned woin…)

(… oba r i denk ma:)

Refr.. Is ollas ka Drama
Waunnst glaubst, Du red’st geng a Waund
Is ollas ka Drama
Moch da’s afoch mit da Haund (Heast, des is doch ka Schaund)

3. I glaub, i schdeh total daneb’m (Hurr-na!)
Mia druckt de Hos’n fiachtalich
Oba olle Hos’n san vageb’m
So kumm i nia zu an Schdich (außa r aum Schdrich )

Refr. Is ollas ka Drama
A waunnst glaubst, Du bist aum Saund
Is ollas ka Drama
Moch da’s afoch mit da Haund (Heast, des is doch ka Schaund)

4. Und irgendwaunn – scho ziemlich b’soff’m –
hob i’s daunn endlich a kapiat
Kaum a Lokal hod jetz’ no off’m
Und daß des heite nix mea wiad (Und i bin eh scho so miad)

5. Und daunn, bein ollaletzt’n Bia
– I sitz allanich aun da Baa –
Auf amoi huckt si ane hea zu mia
Und frogt mi: „Wia warad’s mid uns zwaa? (I bin die Claudia)“

Refr.. Heast, Oide, wo samma?
Sog, wia bist denn Du beinaund?
Waunnst an Notstaund host – wos waaß ma –
Daunn moch da’s afoch mit da Haund (host as g’schbaunnt?)

Refr. Heast, Oide, wo samma?
Des schbühn’s ned; mia zwaa medanaund
Waunnst an Notstaund host – wos waaß ma –
Daunn moch da’s afoch mit da Haund (Oba denk Da nix, wöe:)

Refr. Is ollas ka Drama (Na, ned waana!)
A waunnst glaubst, Du bist aum Saund (in Dein dreckich’ng G’waund)
Is ollas ka Drama (brauchst Di ned schama)
Moch da’s afoch mit da Haund (Des is ned wiaklich a Schaund)


